
Utoqqarnut sammititanik siunissami pisortat sanaartortarnissaannut aaqqiissutissamik 

innersuussisumik Naalakkersuisut kingusinncrpaamik UKA 2017-imi nassuiaammik 

saqqummiusseqqullugit peqquneqarnissaannut Inatsisartuni aalajangiiffigisassatut si-

unnersuut. 

(Inatsisartunut ilaasortaq Ane Hansen, Inuit Ataqatigiit) 

 

 

Akissut 

(Ineqarnermut, Sanaartornermut Attaveqaqatigiinnermullu Naalakkersuisoq)  

 

Aappassaaneernera 

Naalakkersuisut sinnerlugu Sanaartornermut Ataatsimiititaliap isumaliutissiissutaanut qu-

javunga.  

 

Naalakkersuisut tusaatissatut tiguaat, Sanaartornermut Ataatsimiititaliap tamarmiusup 

sinnersuutip akuerineqarnissaa inassutigimmagu - aamma isumaliutissiissummit issuaassaan-

ga - "Imatut paasinnilluni matumuunakkut inassutigineqarpoq, nassuiaatissatut 

siunnersuutigineqartumut saqqummiussinissamut piffissaliineq sioqqullugu 

Ineqarneqarnermik pilersaarusiassaq ilaatigut saqqummiunneqassammat, ilaatigullu pisortanit 

inissialiortitsinerit pillugit pilersaarutinik ujartorneqartunik taanna imaqassammat, kiisalu 

utoqqarnut amerliartuinnmiunut inissianik pisariaqartitsineq naapertorneqassammat […]”. 

 

Soorlu immaqa Inatsisartuni ilasortat eqqaamassagaat, siunnersuutip siullermeerneqarnerani 

Naalakkersuisut inassutigigaat, itigartinneqassasoq una pissutigalugu siunnersuuteqartumik 

ujartorneqartoq nassuiaat, pisortat inissiaataat attartortittakkat pillugit pilersaarummut immik-

koortumut ilaajumaartoq naatsorsuutigineqassammat. 

 

Isumaliutissiissummi paasinninneq oqaatigineqartoq naapertorlugu Naalakkersuisut tamatuma 

kingorna inassutigaat siunnersuut akuerineqassasoq.  

 


